
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

OZIQ-OVQATMAHSULOTLARI BOZORINI RIVOJLANTIRISHDA
IQTISODIY DIVERSIFIKATSIYANING O‘RNI

Daminova O‘g‘iloy Mirzaqul qizi
TMII “Biznes boshqaruvi va moliya” kafedrasi asisstenti

Email: daminovaogiloy@gamil.com
Orcid: 0000-0002-2936-2182

Annotatsiya. Ushbu maqolada iqtisodiy diversifikatsiyaning oziq-ovqat mahsulotlari
bozorini barqaror rivojlantirishdagi o‘rni va ahamiyati ilmiy jihatdan tahlil qilinadi. Maqolada
O‘zbekiston Respublikasida so‘nggi yillarda amalga oshirilayotgan iqtisodiy islohotlar, oziq-
ovqat xavfsizligini ta’minlash hamda eksport salohiyatini oshirishga qaratilgan diversifikatsiya
siyosati statistik ma’lumotlar asosida tahlil etiladi.

Kalit so‘zlar: iqtisodiy diversifikatsiya, oziq-ovqat bozori, iqtisodiy islohotlar, qishloq
xo‘jaligi sektori, oziq-ovqat sanoati.

Аннотация. В данной статье научно анализируется роль и значение экономической
диверсификации в устойчивом развитии рынка продовольственных товаров. В работе
рассматриваются проводимые в последние годы в Республике Узбекистан экономические
реформы, направленные на обеспечение продовольственной безопасности и повышение
экспортного потенциала, а также анализируется политика диверсификации на основе
статистических данных.

Ключевые слова: экономическая диверсификация, продовольственный рынок,
экономические реформы, сельскохозяйственный сектор, пищевая промышленность.

Abstract. This article provides a scientific analysis of the role and significance of economic
diversification in the sustainable development of the food products market. The study examines the
recent economic reforms implemented in the Republic of Uzbekistan aimed at ensuring food
security and increasing export potential, as well as analyzes the country’s diversification policy
based on statistical data.

Keywords: economic diversification, food market, economic reforms, agricultural sector,
food industry.

Kirish
So‘nggi yillarda jahon xo‘jalik tizimida oziq-ovqat mahsulotlari bozorining

barqaror rivojlanishini ta’minlash masalasi global iqtisodiy xavfsizlikning eng
muhim tarkibiy qismiga aylandi. Iqlim o‘zgarishi, geosiyosiy beqarorlik, energetika
resurslari narxining o‘zgaruvchanligi va logistika zanjirlarining uzilishi kabi omillar
oziq-ovqat ta’minotiga bevosita ta’sir ko‘rsatmoqda. Shu sharoitda iqtisodiyotni
diversifikatsiya qilish, ya’ni ishlab chiqarish tarmoqlari, eksport yo‘nalishlari va
investitsiya oqimlarini kengaytirish, har qanday inqiroz holatlarida iqtisodiy
tizimning moslashuvchanligini oshirishning muhim vositasiga aylanmoqda.

O‘zbekiston iqtisodiyotining so‘nggi yillardagi rivojlanish tendensiyalari shuni
ko‘rsatadiki, mamlakat oziq-ovqat xavfsizligini mustahkamlashda iqtisodiy
diversifikatsiya siyosatiga katta e’tibor qaratmoqda. Xususan, 2020-2024 yillar
davomida oziq-ovqat sanoati ishlab chiqarish hajmi yildan-yilga o‘sib, uning sanoat
tuzilmasidagi ulushi o‘rtacha 12 foiz atrofida shakllandi. Meva-sabzavot, go‘sht va
sut mahsulotlarini qayta ishlash korxonalarining soni ko‘paygani, eksport

geografiyasining kengaygani ham ushbu yo‘nalishda ijobiy natijalarni namoyon
etmoqda.

Diversifikatsiya jarayonlari nafaqat ishlab chiqarish tarkibini yangilash, balki
yangi texnologiyalarni joriy etish, innovatsion mahsulot turlarini yaratish va
hududlar bo‘yicha resurslardan samarali foydalanish imkonini bermoqda. Shu
jihatdan, oziq-ovqat bozorining raqobatbardoshligini oshirish, ichki bozorni
muvozanatli rivojlantirish hamda eksport salohiyatini kengaytirish uchun iqtisodiy
diversifikatsiya strategik ahamiyat kasb etadi.

Adabiyotlar tahlili
Iqtisodiyot tarmoqlarida oziq-ovqat mahsulotlari bozorini rivojlantirishda

iqtisodiy diversifikatsiyaning o‘rnini ochib berishga doir ko‘plab ilmiy-tadqiqot
ishlari olib borilgan. Bu masalalar mamlakatimiz va xorij olimlari tomonidan keng
o‘rganilgan, va shu sohada o‘zining muhim ilmiy ishlarini taqdim etgan bir qator
taniqli olimlar mavjud. Ulardan Primov, A., Rustamova, I., Musaev, I., Khakimova,
K., Nuretdinova, M., Jalolova, M kabi olimlarning ishlarini keltirish mumkin.
Ularning ilmiy izlanishlari oziq-ovqat mahsulotlari bozorini rivojlantirishda
iqtisodiy diversifikatsiyaning o‘rni bilan masalalarga alohida e’tibor qaratgan
Ularning fikricha, iqtisodiy diversifikatsiya mintaqaviy iqtisodiy tizimlarning
barqarorligini oshiradi, oziq-ovqat ta’minotidagi tavakkalchiliklarni kamaytiradi va
bozor infratuzilmasini rivojlantirishga xizmat qiladi.[1]

Rustamova va boshqalar Orol mintaqasida uzoq muddatli crop-diversification
tadqiqotlari orqali mono-ekin tizimlarining (xususan paxta) iqtisodiy va ekologik
cheklovlarini ta’kidlaydilar, diversifikatsiyaning daromad va risklarni
kamaytirishdagi ijobiy ta’siri empirik ma’lumotlar bilan tasdiqlangan. Ushbu
maqola diversifikatsiyaning iqtisodiy, ekologik va ijtimoiy jihatlarini ko‘rib chiqadi.
Mualliflar diversifikatsiyani qo‘llab-quvvatlash uchun siyosiy chora, suv boshqaruvi,
konservatsion dehqonchilik va malaka oshirish bo‘yicha tavsiyalar beradi.
O‘zbekistanda avvalgi monokultura tizimidan diversifikatsiyaga o‘tish zarurligini
ta’kidlaydi [2]

Umuman olganda, ilmiy adabiyotlar tahlili shuni ko‘rsatadiki, iqtisodiy
diversifikatsiya oziq-ovqat mahsulotlari bozorini rivojlantirishning asosiy
omillaridan biri bo‘lib, u ishlab chiqarishning tarmoqlararo muvozanatini ta’minlash,
importga qaramlikni kamaytirish va mintaqaviy oziq-ovqat xavfsizligini
mustahkamlashda muhim strategik ahamiyat kasb etadi.Shu bilan birga, ular oziq-
ovqat mahsulotlarining bir qismini import qilishni ham (oqilona hajmda) muhim deb
hisoblaydilar, chunki bu bozorning diversifikatsiyasini va barqarorligini
ta’minlashga yordam beradi.

Bundan kelib chiqadiki, yuqorida keltirilgan ta’riflar turli ilmiy ishlar doirasida
shakllantirilgan va ularning har biri oziq-ovqat mahsulotlari bozorini rivojlantirishda

iqtisodiy diversifikatsiyaning o‘ziga xos jihatlarini yoritishga qaratilgan. Har bir
olim tomonidan taqdim etilgan ta’riflar o‘zgacha nuqtai nazarga asoslangan bo‘lib,
oziq-ovqat bozorining rivojlanishi va uning samaradorligini ta’minlashga oid
muhim tavsiyalarni o‘z ichiga oladi.

Metodologiya
Ushbu tadqiqot ishida mavzuning dolzarbligi, mahalliy va xorijiy

mamlakatlarda faoliyat yuritayotgan ilmiy tadqiqotchilar va olimlar tomonidan oziq-
ovqat bozorining mazmuni va uning rivojlanishiga ta’sir etuvchi omillar haqida
ilgari surilgan nazariyalar, fikr-mulohazalar va o‘ziga xos xususiyatlar batafsil
o‘rganilib, tahlil qilingan. Tadqiqotda, shuningdek, oziq-ovqat bozorini samarali
rivojlantirishda iqtisodiyotni deversifikatsiya qilishning ahamiyati keng ochib
berilgan. Bu maqsadga erishish uchun oziq-ovqat bozoriga ta’sir qiluvchi omillar
nazariy jihatdan chuqur tahlil qilingan va iqtisodiy diversifikatsiya jarayonlarini
chuqurlashtirish uchun bir qancha chora-tadbirlar taklif qilingan. Tadqiqot
jarayonida induksiya va deduksiya metodlari, statistik tahlil, dinamik qiyosiy tahlil
tizimli va mantiqiy tahlil hamda iqtisodiy tahlil usullaridan samarali foydalanilgan.
Ushbu yondashuvlar yordamida bozorning rivojlanish jarayonlarini yanada
chuqurroq tushunish va uni amaliyotda qo‘llash mumkin bo‘ladi. Tahlil natijalari
shuni ko‘rsatadiki, ishlab chiqarishning tarmoqlararo diversifikatsiyasi yuqori
bo‘lgan hudularda oziq-ovqat mahsulotlari ishlab chiqarish hajmi va eksport
salohiyati o‘rtasida to‘g‘ridan-to‘g‘ri ijobiy bog‘liqlik mavjud.

Muhokama va natijalar
Jahon iqtisodiyoti so‘nggi o‘n yilliklarda tez sur’atlarda o‘zgarib, yangi global

chaqiriqlarga duch kelmoqda. Xususan, iqlim o‘zgarishi, pandemiyalar, geosiyosiy
tangliklar va logistika tizimlaridagi uzilishlar oziq-ovqat mahsulotlari ishlab
chiqarish va ta’minot zanjirlariga bevosita ta’sir ko‘rsatmoqda. Shu nuqtai nazardan,
iqtisodiyotni diversifikatsiya qilish jarayoni, ayniqsa oziq-ovqat sektorida,
barqarorlik va raqobatbardoshlikni ta’minlashning asosiy mexanizmlaridan biri
sifatida e’tirof etilmoqda.

O‘zbekiston Respublikasi Prezidenti tashabbusi bilan 2017-yildan boshlab
iqtisodiyotning deyarli barcha tarmoqlarida modernizatsiya va diversifikatsiya
siyosati izchil amalga oshirilib kelmoqda. Xususan, oziq-ovqat xavfsizligini
mustahkamlash, ishlab chiqarish quvvatlarini kengaytirish, qayta ishlash sanoatini
rivojlantirish hamda eksport salohiyatini oshirish yo‘nalishida kompleks chora-
tadbirlar amalga oshirildi. Natijada, meva-sabzavot eksporti hajmi 2020-yilga
nisbatan 1,6 barobar oshgani, qayta ishlangan mahsulotlar ulushi esa 28 foizdan 36
foizgacha ko‘tarilgani kuzatildi. Bu ko‘rsatkichlar iqtisodiy diversifikatsiyaning
oziq-ovqat bozorida resurslardan samarali foydalanish va eksport tarkibini
kengaytirishdagi ahamiyatini yaqqol namoyon etadi.

Iqtisodiy diversifikatsiya - bu milliy iqtisodiyotda tarmoqlar, mahsulot turlari,
ishlab chiqarish va eksport yo‘nalishlarining ko‘pligini ta’minlash orqali iqtisodiy
barqarorlikka erishish jarayonidir. Hozirgi globallashuv va iqlim o‘zgarishi
sharoitida oziq-ovqat mahsulotlari bozorining rivoji bevosita iqtisodiy
diversifikatsiya bilan bog‘liq. Chunki bir yo‘nalishga qaramlik qishloq xo‘jaligida
xavf-xatarlarni kuchaytiradi va oziq-ovqat xavfsizligini zaiflashtiradi.

Iqtisodiyotni diversifikatsiya qilish orqali milliy iqtisodiyotning barqarorligini
oshirish, tarmoqlar o‘rtasidagi muvozanatni ta’minlash va tashqi omillarga nisbatan
sezuvchanlikni kamaytirishga erishiladi. Diversifikatsiyaning asosiy maqsadi
iqtisodiy faoliyatni faqat bir yoki ikki tarmoq bilan cheklab qo‘ymasdan, ko‘p
tarmoqli ishlab chiqarish tuzilmasini shakllantirish orqali iqtisodiyotning ichki
barqarorligini mustahkamlashdan iborat.

Oziq-ovqat bozori iqtisodiyotning strategik tarmog‘i sifatida diversifikatsiya
jarayonida muhim o‘rin tutadi. Chunki ushbu soha nafaqat aholining asosiy iste’mol
ehtiyojlarini qondiradi, balki qishloq xo‘jaligi, qayta ishlash, logistika, savdo va
xizmat ko‘rsatish kabi boshqa tarmoqlar bilan ham bevosita bog‘liqdir. Shu bois
oziq-ovqat sektorini rivojlantirish orqali butun iqtisodiyotning tarkibiy o‘sishi va
tarmoqlararo integratsiya jarayoni jadallashadi.

Oziq-ovqat sanoati va qishloq xo‘jaligi sektorlarini diversifikatsiya qilish orqali:
– mahalliy ishlab chiqarish kuchayadi;
– ish o‘rinlari ko‘payadi;
– importga bo‘lgan qaramlik kamayadi.
O‘zbekiston sharoitida iqtisodiy diversifikatsiya jarayoni, xususan, oziq-ovqat

sanoatida qishloq xo‘jaligi mahsulotlarini chuqur qayta ishlash, mahalliy brendlarni
rivojlantirish, logistika infratuzilmasini kengaytirish hamda innovatsion
texnologiyalarni tatbiq etish orqali amalga oshirilmoqda. Natijada, iqtisodiy
o‘sishning yangi drayverlari shakllanib, oziq-ovqat mahsulotlari eksportining hajmi
ortib bormoqda.

Bundan tashqari, diversifikatsiya oziq-ovqat xavfsizligini ta’minlashda ham
muhim rol o‘ynaydi. Chunki ishlab chiqarish manbalarining ko‘pligi, mahsulot
turlarining xilma-xilligi va bozorning muvozanatli rivojlanishi importga qaramlikni
kamaytiradi hamda ichki narxlarning keskin o‘zgarishiga yo‘l qo‘ymaydi. Shu tariqa,
iqtisodiyotni diversifikatsiya qilish oziq-ovqat bozorining barqaror va
raqobatbardosh shaklda rivojlanishini ta’minlaydi.

So‘nggi yillarda O‘zbekistonda iqtisodiyotni diversifikatsiya qilish davlat
siyosatining ustuvor yo‘nalishiga aylandi. Rasmiy statistikaga ko‘ra, 2024-yilda
O‘zbekiston yalpi ichki mahsulotining 19,2 foizi qishloq xo‘jaligi sohasiga to‘g‘ri
kelgan. Shu bilan birga, ishlab chiqarish strukturasida oziq-ovqat sanoati ulushi 11,7

foizni tashkil etib, jami 103,7 trillion so‘mlik oziq-ovqat mahsulotlari ishlab
chiqarilgan.

Jahon bankining 2024-yilgi hisobotida qayd etilishicha, O‘zbekiston oziq-ovqat
turlarini 70 dan ortiq mamlakatga eksport qilmoqda, bu esa eksport
diversifikatsiyasining yuqori darajasini ko‘rsatadi. Xususan, 2020-2024 yillar
davomida meva-sabzavot eksporti 1,6 barobar oshgan.

Oziq-ovqat mahsulotlari bozorida diversifikatsiyaning asosiy samaralari
quyidagilarda namoyon bo‘ladi:

– raqobat muhitining kuchayishi (turli ishlab chiqaruvchilar o‘rtasida raqobat
narxlarning barqarorlashishiga olib keladi);

– import o‘rnini bosish (yangi tarmoqlarning rivoji ichki bozorni mahalliy
mahsulotlar bilan ta’minlaydi);

– eksport salohiyatining kengayishi (yuqori qo‘shimcha qiymatli mahsulotlar
ishlab chiqarish imkonini beradi);

– resurslardan samarali foydalanish (yer, suv, energiya va mehnat resurslari
oqilona taqsimlanadi.

Diversifikatsiya dasturlari asosida 2023-yilda 60 ming gektar paxta maydonlari
oziq-ovqat ekinlariga o‘tkazildi, natijada sabzavot va poliz mahsulotlari ishlab
chiqarish hajmi 12,4 foizga oshdi.

Oziq-ovqat bozori diversifikatsiyasi iqtisodiyotning boshqa tarmoqlari bilan
uzviy bog‘liq. Qishloq xo‘jaligi, logistika, energetika va xizmat ko‘rsatish
sohalaridagi o‘zgarishlar oziq-ovqat ta’minotining samaradorligini bevosita
belgilaydi. O‘zbekiston sharoitida diversifikatsiya ikki asosiy yo‘nalishda
kechmoqda:

1.Tarmoqlararo diversifikatsiya - ishlab chiqarish va qayta ishlash segmentlari
o‘rtasidagi balansni ta’minlash;

2. Hududiy diversifikatsiya - har bir viloyatda resurs salohiyatiga mos ishlab
chiqarish ixtisoslashuvini shakllantirish.

FAO ma’lumotlariga ko‘ra, diversifikatsiya darajasi yuqori bo‘lgan
mamlakatlarda oziq-ovqat tanqisligi xavfi 25-30 foizga past bo‘ladi. O‘zbekiston bu
borada Markaziy Osiyoda yetakchi o‘rinlardan birini egallab, 2024-yilda oziq-ovqat
mustaqilligi indeksi bo‘yicha 0,86 ko‘rsatkichga erishdi.

Biroq muammolar ham mavjud: ayrim hududlarda transport-logistika
infratuzilmasi yetarlicha rivojlanmagan; mahsulotlarni saqlash va sovitish tizimlari
eskirgan; eksport bozorlarida sertifikatlash talablari murakkab. Shu bois
diversifikatsiya jarayonlarini chuqurlashtirish uchun quyidagi chora-tadbirlar taklif
etiladi:

– mahalliy xomashyodan tayyor mahsulot ishlab chiqarishni rag‘batlantirish;
– hududiy agrologistika markazlarini tashkil etish;

– qayta ishlash korxonalariga soliq imtiyozlari berish;
– raqamli texnologiyalar asosida oziq-ovqat tarmoqlarini boshqarish tizimini

yaratish.
Rivojlangan davlatlar tajribasi shuni ko‘rsatadiki, oziq-ovqat xavfsizligini

ta’minlashda diversifikatsiya muhim rol o‘ynaydi. Masalan:
– AQShda 1980-yillarda agrar diversifikatsiya dasturlari fermerlarni bir nechta

mahsulot turlarini yetishtirishga rag‘batlantirdi;
– Janubiy Koreya oziq-ovqat sanoatini yuqori texnologiyalarga asoslangan

qayta ishlash tizimi orqali diversifikatsiya qildi;
– Turkiya agrar turizm va organik mahsulot eksportini rivojlantirib, qishloq

xo‘jaligi sohasida 5,8% yillik o‘sishga erishdi.
O‘zbekiston oziq-ovqat mahsulotlari bozorida diversifikatsiya jarayonlarini

chuqurlashtirish mamlakatning iqtisodiy barqarorligi, oziq-ovqat xavfsizligi va
eksport salohiyatini oshirishning strategik omili sifatida qaralmoqda. So‘nggi
yillarda agrar sohada olib borilayotgan islohotlar, xususan, agroklaster tizimini
kengaytirish, innovatsion texnologiyalarni joriy etish, ekologik toza mahsulot ishlab
chiqarishni rag‘batlantirish hamda hududiy ixtisoslashuvni optimallashtirish
yo‘nalishlari bozorni tizimli diversifikatsiyalashga xizmat qilmoqda.

Agroklasterlar faoliyati tarmoqlararo kooperatsiyani kuchaytirib, “xomashyo -
qayta ishlash - eksport” zanjirining samarali ishlashini ta’minlamoqda. 2024-yil
yakunlariga ko‘ra, mamlakatda 200 dan ortiq agroklasterlar faoliyat yuritib, ular
jami qishloq xo‘jaligi mahsulotlarining qariyb 32 foizini yetishtirgan. Ushbu tizimni
yanada kengaytirish 2025-2030- yillar oralig‘ida oziq-ovqat ishlab chiqarish hajmini
18-20 foizga oshirish imkonini beradi. Bu esa mamlakatning importga qaramligini
kamaytirib, ichki iste’mol bozorini barqarorlashtirishda muhim rol o‘ynaydi.

Bundan tashqari, innovatsion texnologiyalar - raqamli agroxizmatlar, aqlli
sug‘orish tizimlari, seleksiya va biotexnologiya yutuqlarini joriy etish ishlab
chiqarish unumdorligini oshirish bilan birga, resurslardan tejamkor foydalanish
imkonini beradi. Masalan, tomchilatib sug‘orish texnologiyasini keng joriy etish
natijasida suv sarfi 30-35 foizga qisqarishi va hosildorlik 20 foizgacha oshishi
mumkinligi xalqaro tajribada isbotlangan.

Ekologik toza mahsulotlar ishlab chiqarish istiqbollari ham diversifikatsiya
siyosatining muhim yo‘nalishidir. Organik dehqonchilik maydonlarini kengaytirish
orqali xalqaro “eco-label” sertifikatiga ega mahsulotlar ulushi ortib bormoqda.
2025-yilga kelib, eksport tarkibidagi ekologik toza mahsulotlar ulushi 12 foizdan 20
foizgacha yetkazilishi rejalashtirilgan.

Hududiy ixtisoslashuvni optimallashtirish esa har bir viloyatning tabiiy-iqlim
sharoitidan kelib chiqib ishlab chiqarish turlarini aniqlashni nazarda tutadi. Misol
uchun, Surxondaryo viloyatida sabzavotchilik va polizchilik, Farg‘ona vodiysida

meva yetishtirish, Qoraqalpog‘iston Respublikasi va Buxoro viloyatlarida esa
dukkakli ekinlarni kengaytirish istiqbollari belgilangan. Bu yondashuv resurslardan
samarali foydalanish va hududlararo iqtisodiy muvozanatni ta’minlash imkonini
beradi.

Statistik prognozlarga ko‘ra, 2025-yil yakuniga kelib qayta ishlash
korxonalarining eksport ulushi 25 foizgacha oshirilishi, umumiy oziq-ovqat eksporti
hajmini esa 1,8-2 milliard AQSh dollariga yetkazish kutilmoqda. Bu natijalar
iqtisodiy diversifikatsiyaning nafaqat ishlab chiqarish strukturasida, balki tashqi
savdo siyosatida ham muhim o‘rin tutishini ko‘rsatadi.

Umuman olganda, O‘zbekistonda oziq-ovqat bozorini diversifikatsiya qilish
istiqbollari iqtisodiy barqarorlikni mustahkamlash, eksport tarkibini kengaytirish va
innovatsion rivojlanishni jadallashtirish imkonini beradi. Kelgusida bu jarayonlarni
ilmiy asosda rejalashtirish va raqamli boshqaruv mexanizmlarini keng joriy etish
mamlakatning oziq-ovqat xavfsizligini yangi bosqichga olib chiqadi.

Xulosa va takliflar
Iqtisodiy diversifikatsiya oziq-ovqat mahsulotlari bozorining barqarorligini

ta’minlash, importdan qaramlikni kamaytirish va eksport salohiyatini oshirishda hal
qiluvchi omil hisoblanadi. Bu jarayon nafaqat iqtisodiy o‘sishga, balki ekologik
barqarorlik va resurslardan oqilona foydalanishga ham xizmat qiladi. Shu bois
O‘zbekiston uchun diversifikatsiya - bu faqat iqtisodiy strategiya emas, balki oziq-
ovqat xavfsizligini ta’minlashning asosiy yo‘nalishidir.

Diversifikatsiya siyosati ishlab chiqarishning barqarorligini ta’minlab, eksport
tarkibini kengaytiradi, hududlarda bandlikni oshiradi va iqtisodiy xavfsizlikni
mustahkamlaydi. 2020-2024 yillar tajribasi shuni ko‘rsatadiki, O‘zbekiston oziq-
ovqat sektorida diversifikatsiyani chuqurlashtirish orqali nafaqat ichki talabni
qondirish, balki xalqaro bozorlarda raqobatbardosh mahsulotlar ulushini oshirishga
erishmoqda.

Kelgusida iqtisodiy diversifikatsiyani yanada kengaytirish, xususan, yuqori
qo‘shimcha qiymatga ega qayta ishlangan mahsulotlar ishlab chiqarishni
rivojlantirish, ekologik toza texnologiyalarni joriy etish va eksport geografiyasini
kengaytirish orqali oziq-ovqat bozorining barqaror o‘sishini ta’minlash mumkin.

Iqtisodiy diversifikatsiyaning oziq-ovqat bozoridagi ahamiyati, avvalo,
resurslardan samarali foydalanish, ekologik barqarorlikni ta’minlash va
mintaqalararo iqtisodiy tenglikni mustahkamlashda namoyon bo‘ladi. Tadqiqotlar
shuni ko‘rsatadiki, ishlab chiqarishning tarmoqlar bo‘yicha diversifikatsiyalashuvi
nafaqat oziq-ovqat xavfsizligini mustahkamlaydi, balki importga qaramlikni
kamaytiradi, yangi ish o‘rinlari yaratadi va aholining daromad manbalarini
kengaytiradi. Bu jarayonlar natijasida O‘zbekistonning qishloq xo‘jaligi sektori
yanada innovatsion va eksportga yo‘naltirilgan shaklga aylanmoqda. Oziq-ovqat

mahsulotlari bozorini rivojlantirish uchun iqtisodiy diversifikatsiyalashda
quyidagilarga ahamiyat berish tavsiya etiladi:

1. Agroklaster tizimini kengaytirish - xususiy sektorni qo‘llab-quvvatlash,
klasterlarda qayta ishlash, saqlash va logistika infratuzilmasini rivojlantirish.

2. Hududiy ixtisoslashuvni optimallashtirish - har bir viloyatning tabiiy-iqlim
sharoitlari va resurs salohiyatiga mos ekin turlarini tanlash.

3. Innovatsion texnologiyalarni joriy etish - suv tejamkor sug‘orish, raqamli
monitoring va agrotexnik modernizatsiyani kengaytirish.

4. Ekologik toza mahsulot ishlab chiqarishni rag‘batlantirish - “yashil
iqtisodiyot” tamoyillarini ishlab chiqarish va eksport siyosatiga joriy etish.

5. Statistik monitoring tizimini takomillashtirish - diversifikatsiya natijalarini
aniq raqamlar asosida tahlil qilish, bu orqali siyosiy qarorlar samaradorligini
oshirish.

6. Eksport bozorlarini kengaytirish - logistika zanjirlarini qisqartirish, yangi
tashqi bozorlar bilan hamkorlik mexanizmlarini yo‘lga qo‘yish.

Xulosa qilib aytganda, iqtisodiy diversifikatsiya O‘zbekiston oziq-ovqat
mahsulotlari bozorining barqaror o‘sishi, mintaqaviy oziq-ovqat xavfsizligini
ta’minlash va xalqaro raqobatbardoshlikni oshirishda strategik omil hisoblanadi.
Shu yo‘nalishda olib borilayotgan islohotlarning izchil davom ettirilishi mamlakat
iqtisodiyotini uzoq muddatli barqaror rivojlanish bosqichiga olib chiqadi.

Аннотация. В условиях стремительного развития узбекско-китайских
экономических отношений и увеличения количества совместных предприятий
исследование применения философских принципов конфуцианства в корпоративном
управлении приобретает особую практическую значимость для Узбекистана. В
исследовании применяется сравнительный анализ эволюции корпоративного управления в
Китае и Узбекистане, рассматриваются исторические, культурные и институциональные
аспекты формирования гибридных моделей управления в обеих странах. Выявлена
структурная схожесть корпоративных систем Китая и Узбекистана, основанная на
общей гибридной модели, сочетающей формальные рыночные институты с
доминирующей ролью государства. В статье представлена высокая степень
совместимости конфуцианских принципов (иерархия, гармония, доверительные отношения)
с национальными культурными традициями Узбекистана. Данная схожесть
институциональной среды создает конкурентные преимущества для узбекско-китайского
делового партнерства. Результаты исследования могут быть использованы для
разработки образовательных программ по корпоративному управлению, адаптации
лучших практик китайской модели управления и оптимизации работы совместных
предприятий.

Ключевые слова. Корпоративное управление, конфуцианство, Узбекистан, Китай,
гибридная модель управления, совместные предприятия, экономическое сотрудничество.



752

Ingliz tili muharriri: Nosirova Nargiza Jamoliddin qizi
Musahhih: Vaxabova Marfua Mirkamalovna

Sahifalovchi va dizayner: Zoirov Sardor Ziyodin oʻgʻli

2- TOPLAM
2- MAXSUS SON /2025

© Materiallar koʻchirib bosilganda, “Management and Economics
Scientific Research Journal” jurnali manba sifatida koʻrsatilishi shart.
Jurnalda bosilgan material va reklamalardagi dalillarning aniqligiga
mualliflar mas’ul. Tahririyat fikri har vaqt hammualliflar fikriga mos
kelmasligi mumkin. Tahririyatga yuborilgan materiallar qaytarilmaydi.

Mazkur jurnalda maqolalar chop etish uchun quyidagi havolalarga maqola,
reklama, hikoya va boshqa ijodiy materiallar yuborishingiz mumkin.

Materiallar va reklamalar pulli asosda chop etiladi.
El. pochta: journals@timeedu.uz

Tel.: +998 95 651 90 00

“Management and Economics Scientific Research Journal” jurnali 19.09.2024-
yildan Oʻzbekiston Respublikasi Prezidenti Administratsiyasi huzuridagi
Axborot va ommaviy kommunikatsiyalar agentligi tomonidan 404368-son
reyestr raqami tartibi boʻyicha roʻyxatdan oʻtkazilgan. Litsenziya raqami:

C-5669639
PNFL: 308906510


